
				এই পাতাটির মুদ্রণ সংশোধন করা প্রয়োজন। 
8ix ο . স্বামীজীর বাণী ও রচনা
পু!—অনুগ্রহ ক’রে আমায় লিখবে, গার্নগিরা শহরে ফিরেছে, না এখনও ফিশকিলে আছে। ইতি दि ।
Ꮌ Ꮌ8
যুক্তরাষ্ট্র, আমেরিকা* ২১শে সেপ্টেম্বর, ১৮৯৪ প্রিয় আলাসিঙ্গ, i.
..আমি ক্রমাগত এক স্থান থেকে অপর স্থানে ঘুরে বেড়াচ্ছি, সর্বদ কাজ করছি, বক্তৃতা দিচ্ছি, ক্লাস করছি এবং লোককে নানা রকমে বেদাস্ত শিক্ষা দিচ্ছি । -
আমি ষে বই লেখবার সঙ্কল্প করেছিলাম, এখনও তার এক পঙক্তি লিখতে পারিনি। সম্ভবতঃ পরে এ কাজ হাতে নিতে পারব। এখানে উদার মতাবলম্বীদের মধ্যে আমি কতকগুলি পরম বন্ধু পেয়েছি, গোড়া খ্ৰীষ্টানদের মধ্যেও কয়েক জনকে পেয়েছি, আশা করি, শীঘ্রই ভারতে ফিরব । এ দেশ তো যথেষ্ট ঘাটা হ’ল, বিশেষতঃ অতিরিক্ত পরিশ্রম আমাকে দুর্বল ক’রে ফেলেছে। সাধারণের সমক্ষে বিস্তর বক্তৃতা করায় এবং একস্থানে স্থিরভাবে না থেকে ক্রমাগত তাড়াতাড়ি এখান থেকে সেখানে ঘোরার দরুন এই দুর্বলতা এসেছে। ...সুতরাং বুঝছ আমি শীঘ্রই ফিরছি। কতকগুলি লোকের আমি খুব প্রিয় হয়ে উঠেছি, আর তাদের সংখ্যা ক্রমশই বাড়ছে ; তারা অবশুই চাইবে, আমি বরাবর এখানে থেকে যাই । কিন্তু আমার মনে হচ্ছে--খবরের কাগজে নাম বেরনো এবং সর্বসাধারণের ভেতর কাজ করার দরুন ভুয়ো লোকমান্য তো যথেষ্ট হ’ল—আর কেন ? অামার ও-সবের একদম ইচ্ছা নেই।
...কোন দেশের অধিকাংশ লোকই কখনও কেবল সহানুভূতির বশে লোকের উপকার করে না । খ্ৰীষ্টানদের দেশে কতকগুলি লোক যে সৎকার্ষে অর্থব্যয় করে, অনেক সময়ে তার ভেতর কোন মতলব থাকে, কিংবা নরকের ভয়ে ঐন্ধপ ক’রে থাকে। আমাদের বাংলাদেশে যেমন চলিত কথায় বলে, ‘গরু মেরে জুতো দান। এখানে সেই রকম দানই বেশী ! সর্বত্র তাই । আবার আমাদের জাতের তুলনায় পাশ্চাত্যের অধিকতর কৃপণ। আমি অস্তরের সহিত বিশ্বাস করি যে, এশিয়াবাসীরা জগতের সকল জাতের চেয়ে বেশী দানশীল জাত, তবে তারা যে বড় গরীব। 4. - -

